
MIRA QUE YES ROMANZERO, AGOSTÍN. NO LE  
FAIGAZ CASO A RO VUESTRO LOLO, SI ANDABA 

CONTANDO ROS DÍAS TA QUE VENISEZ TA CASA...

S'ABRÁN QUEDATO BIEN TRANQUILOS OS               
VUESTROS PAIS, EH? ALA, OS DOS SOLOS TA RA PLACHA, 

COMO QUE SI BI ESTASEN DE LUNA DE MIEL...

POS CLARO... PERO
EMOS ABITO DE BAXAR TA 

ZARAGOZA A POR ÉLS.
MILLOR ASINAS, OMBRE...

NUSATROS TENEMOS MÁS TIEMPO. Y L'EMOS
DATO UN POQUET DE RODACHE A L'AUTO.

QUE SI NO, NO LO MOVEMOS.

TU, ATENTA A ISTAS MARRADAS DE BAXATA DE RO 
PUERTO. BUENO, MOZEZ... LO PASAREMOS BIEN. AQUÍ NE 

B’HA MUITAS COSETAS QUE NO TENEZ EN A ZIUDAT...

YO, CON TAL DE 
PODER CHUGAR 

A FÚTBOL...

SÍ, PERO TAMIÉN NE B'HA 
RÍOS Y BADINAS, PAISACHES 

ASABELO PINCHOS, AIRE 
PURO, ANIMALS...

IREMOS
TA RA PISZINA,

NO?

SE NOS
 FARÁ TARDI...

YE MUI ZERCA 
D'A CARRETERA: NOMÁS UN 

MOMENTO, MULLER.

MARISA, PILLA L'ESBARRE TA 
LASIESO, QUE LES QUIERO AMOSTRAR 

A ISTOS MOZEZ UNA COSETA...

AA! Y 
QUÉ TIENEN 
D'ESPEZIAL?

ISTA YE A                                              
ILESIA DE SAN PEDRO... EN ISTA 
REDOLADA, EN SARRABLO, NE 

B'HA UN BORGUIL D'ILESIAS COMO 
ISTA, QUE NO LAS NE B'HA 

IGUALS EN GARRA 
ATRO PUESTO.



 ¡¡¡FOTE!!!

TA 
EMPEZIPIAR, 

TIENEN A LO MENOS 
MIL AÑOS...

...Y COMPARTEN CUALQUES 
CARAUTERISTICAS, QUE FAN QUE SIGAN 

TODAS COMO DE RA MESMA FAMILIA. 
ENCARA QUE CADAGUNA TIENE AS SUYAS 

TRAZAS Y AS SUYAS PECULIARIDAZ. ISTA DE 
LASIESO, POR EXEMPLO, TIENE DOS 

CONSTRUZIONS: UNA MOZARABE Y UNA 
ATRA ROMANICA...

 ¿MOZA..QUÉ? 
¿ROMA…QUÉ?

MOZARABES YERAN ROS 
CRISTIANS QUE VIVIBAN EN 

TERRITORIO MUSULMÁN EN A EDAT 
MEYA, VERDAT YAYO?

IXO YE. BELS ESPEZIALISTAS 
PIENSAN QUE ISTAS ILESIAS 

PERTENEIXEN A IXA EPOCA Y POR 
IXO TIENE INFLUYENZIAS DE L'ARTE 
DE ROS VISIGODOS. POR EXEMPLO 

TIENEN UNA SOLA NAU, REMATATA 
EN ABSIDE SEMIZERCULAR...

…EN DO
SE I VEI MUI BIEN O FRISO 
DE ROLLEZ, MUI TIPICO…

ROLLEZ?

ROLLEZ, CON B. SON CHICOTAS COLUMNAS, QUE 
AQUÍ VAN APEGATAS UNAS A ATRAS.

HAS DITO BELLA MICA DE 
ROMANICO, YAYO?

SÍ, LALI. ATROS ESTUDIOSOS SITÚAN ISTE ESTILO
DRENTO DE L'ARTE ROMANICO, CUAN O REINO DE D’ARAGÓN 

FUO GANANDO TERRITORIO A ROS MUSULMANS. YE 
VERDAT QUE A VEGADAS EN UNA MESMA ILESIA SE PODIÓ 
TRIBALLAR EN DIFERENS MOMENTOS, Y POR IXO DE CABO 

CUAN SE MESCLAN ROS ESTILOS...

EN ORDAVÉS PREZISAMÉN 

ALZAN UNA PIEDRA MIRAGLOSA. 

DIZEN QUE FICANDO-LA EN AUGUA, 

IXA AUGUA CURA MALOTÍAS.

TAMIÉN AQUÍ ZERCA YE ORDAVÉS, 
DE AN PROMANAN UNAS PINTURAS 

GOTICAS QUE PUEDEN VEYER-SE EN O 
MUSEU DIOZESANO DE CHACA.

…IGUAL COMO
EN A ILESIA DE D’ARTO, 

QUE YE AMÁN DE 
RAQUÍ.

IMO-NOS-NE TA CASA. UN ATRO DÍA PODEMOS ORGANIZAR UNA 
ESCURSIÓN POR A MARGUIN ZURDA DE RO GALLIGO. VEYEREMOS MÁS ILESIAS 

Y TAMIÉN PODREMOS FER ATRAS COSETAS QUE A ROS TUYOS NIETOS LES 
FERÁN GOYO, DE SEGURAS.

MAITÍÍÍÍN!!
ISTOS ZAGALS… TOT LO 

QUIEREN TA YA…



A L'ATRO'L DÍA… 

ILESIA DE SATUÉ

YA VEYEREZ 
QUÉ BIEN LO IMOS A PASAR. ABREZ 

CHITATO RO PILOTÓN, NO?
SÍ, Y OS BAÑADORS Y AS 

TOBALLAS.

…Y OS 
ENTROPANS.

NO NOS EMOS ENTRETENITO EN 
ESBARRAR-NOS TA ISÚN. COMO 
YE ZERCA, TALMÉN UN ATRO DÍA 

PUYAMOS. 

PERO
ATUREMOS UN INTE 

EN SATUÉ, VALE?

QUÉ ANVISTAS
DE RO PERINEU, EH? ALENTAZ 

FUNDO, MOZEZ. EN ZARAGOZA 
TENEZ AIRE, PERO NO 

TAN LIMPIO…

I VEYEZ? DEBAXO
DE ROS ROLLEZ, QUE YA

SABEZ LO QUE YE… NE B'HA 
ARCOS TANCATOS, QUE NO 
TIENEN PASO. ISTA ILESIA, 

COMO ATRAS, ESTIÓ 
RESTAURATA POR 

L'ASOZIAZIÓN AMIGOS DE 
SERRABLO, FA BELS
CUARANTA AÑOS.

OS AÑOS 
QUE TIENEN PAPA

Y MAMA… SON 
MUITOS…

BUENO, NO SIGAMOS POR 
ASTÍ, QUE SI OS VUESTROS 

PAIS SON VIELLOS… A VEYER 
YAYO Y YO AN SOMOS…



POCO DIMPUÉS, EN LARREDE.

* Ixa declarazión d'intrés istorico artistico fue enamplata en 1982 a tot iste conchunto d'ilesias que, antimás, dende 1999 están emparatas por a Lei de Patrimonio d'Aragón como BIC (Bien d'Intrés Cultural).

FA CUASI ZIEN AÑOS, ISTA ILESIA POSÓ SOBRE RA PISTA                           

A UN PERIODISTA Y UN FOTOGRAFO, QUE POR AQUÍ I EBA UN 

GRUPO D'ILESIAS DIFERENS D'ATRAS. BELLA COSA MÁS TARDI, 

EN CHUNTO CON UN ARQUITEUTO. PUBLICORON UN ESTUDIO

EN DO LO DIORON A CONOXER MILLOR.

TOT IXO ESTIÓ EN OS AÑOS VENTE 

Y TRENTA… ANTES QUE YO NAXESE. ALLORA ISTA 

ILESIA DE SAN PEDRO DE LARREDE ESTIÓ DECLARATA 

MONIMENTO NAZIONAL*. Y DIMPUÉS SIGUIÓN MÁS 

ESTUDIOS, MUITAS SE RESTAURÓN…

O YAYO Y YO                    
CONOXIEMOS A ANTONIO 

DURÁN GUDIOL, UN 
ISTORIADOR QUE FIZO 

MUITISMO PORQUE TOT ISTE 
PATRIMONIO SE CONOXESE Y 
SE PROTECHESE. Y A JULIO 

GAVÍN, EMPENTADOR 
D'AMIGOS DE SERRABLO, QUE 

LEVAN AÑOS Y AÑOS 
TREBALLANDO…

ISTA ILESIA SE DIFERENZIA DE 
RA RESTA EN QUE NO YE UNA NAU 

SOLA: TIENE A PLANTA EN FORMA DE 
CRUZ. AS PUERTAS Y AS FINESTRAS SON 

EMBASTITAS A RO MODO ISLAMICO. MIRAZ 
IXOS ARCOS. SE LES CLAMA “DE 

FERRADURA”. Y A TORRE… S'HA PLEGATO A 
RELAZIONAR CON MEZQUITAS 

MUSULMANAS SITUGATAS A MILENTAS DE 
KILOMETROS.

NOS FEMOS             
FOTOS?

SÍ, Y SE LAS MANDAMOS 
A PAPA Y MAMA.

IXO, Y QUE            
SEPAN O QUE SE 
SON PERDENDO…

AU!
 QUE TENEMOS SAN 

CHUAN DE BUSA AQUÍ 
A RO CANTO!

ME CANSO… NO 
CHUGAMOS A 
BELLA COSA?

DESEGUIDA, 
MIGUEL, YA 
VEYERÁS...

BOSRA, SIRIA



� إ� إ� �

EN SAN CHUAN DE BUSA

AQUÍ EN SAN CHUAN DE 
BUSA NE B'HA UNA 

COSETA MUI CURIOSA…

BEL ESPEZIALISTA DIZ

QUE EN ARABE METE: “NO NE 

B'HA MÁS DIOS QUE ALÁ”. EN 

UNA ILESIA CRISTIANA… 

CHOCANTE, NO?

CHUGAMOS?…

YO ME PIDO 
PORTERA… Y VOI 

CON O YAYO.

SABEZ QUE EN OS MÍOS TIEMPOS ME 

CLAMABAN “O SESTO MANIFICO”? SI SE M'ESEN MESO 

DEBÁN YARZA U IRÍBAR… NI ESEN IXOLOMATO ROS 

MÍOS TIROS A PUERTA…

QUÉ DIZ
YAYO?

VOS PAREIX
SI MARCHAMOS?



UNA ATRA ILESIA? 
NO MOS ÍBANOS TA 

BAÑAR?

MÁS TARDI, 
MIGUEL.

ISTA YE BIEN POLITA… 
BUENO, COMO TODAS AS QUE SOMOS 
VEYENDO. Y TAMIÉN CON UN FOSAL A 

RO COSTATO.

QUÉ MIEDO!
¡UUUUU!

AQUÍ, EN SAN                
MARTÍN D'OLIVÁN, NE 

B'HA UNA PARTI 
ADOSATA MÁS 

MODERNA, DE RO SIEGLO 
XVI. DENTRAZ, QUE YE 

MUI FRESCO…

 UN ATRO DÍA, DENDE AQUÍ, 

PODRÍANOS PUYAR TA SUSÍN: 

CAL DEMANDAR PREMISO TA 

PASAR A BARRERA DE RA 

PISTA EN O CONZELLO DE 

BIESCAS. Y YA SI SE TERZIA, 

PUYAR DICA AINIELLE.
IXO YE UN DÍA ENTERO… MUI VALIÉN TE VEIGO, 

AGOSTÍN… AGORA, POR QUÉ NO IMOS YA A DAR-NOS 
UN CAPUZETE TA RA "BADINA D'OS LUCARS"?

ANDA, ANDA… 
QUE YE MUI FREDA. PARA 

CUENTA, AGOSTÍN, QUE DIMPUÉS 
A REÚMA… Y CUDIATO POR

ÁN PISAZ…

YAYA… NO 
TE I FICAS? TIENGO FAMBRE!

PRENEZ FRUITA. AGORA, 

EN ORÓS, MINCHAREMOS. NE B'HA 

UNA ARBOLERA CON MESAS… Y 

LEVAMOS DE TOT.

POR ASTÍ, A RO CANTO DE RO 

CHURRO, MUITAS VEGATAS BAXA 

CHEN FENDO BARRANQUISMO.

EMOS DE VENIR 
T’AQUÍ MÁS DÍAS…



DIMPUÉS DE MINCHAR. EN ORÓS BAXO… 

EMOS MINCHATO BIEN, YAYO HA FEITO A SUYA CLUCADETA, 

L'EZ DATO A LA PILOTA ASABELO CUÁNTO, TOZ EZ TORNATO A 

MULLAR EN O RÍU... NOS EMOS GANATO UN CHELATO, NO?

SÍ SIÑA, Y CON UN BUEN CAFÉ… 
MIRA, LALI. ISTA ILESIA YE 

ADEDICATA A SANTA OLARIA, 
COMO O TUYO NOMBRE…

SI TOS PAREIX, DENDE AQUÍ 
PODEMOS PUYAR TA GAVÍN, TA L'ARMITA 

DE SAN BERTOLOMÉ…

YE BONICA, A

TORRE, VERDAT? YE RO 

QUE MILLOR SE CONSERVA 

DE L'ORICHINAL.

Y IXO 
QUE PAREIXEN      

QUESEZ?

SE DIZEN 
ROSETAS 

ORNAMENTALS.

EN GAVÍN I ABIÓ UNA ATRA ILESIA, RA                        

DE SANTA MARÍA, QUE EN A GUERRA ZEVIL QUEDÓ 

ESBOLDREGATA, Y O QUE SE SALVÓ, PARTE DE RO 

CAPITERO, LO TRESLADÓN TA SAMIANIGO.

LO SACÓN TOT Y LO 

TORNÓN A METER EN UN 

ATRO PUESTO?

TODAS ISTAS
ILESIAS SON DE 

PIEDRA… CUÁNTO 
TREBALLO, NO?

SÍ, A VERDAT. MATERIAL NE B'HA MUITO EN TODA ISTA                     
REDOLADA DE RO GALLIGO… SON PIEDRAS FUSTIATAS QUE SE 
CLAMAN PIEDRAS PICATAS. U PIEDRAS CAZIATAS CUAN SON 

MENOS FINAS, COMO AQUÍ.

SÍ. Y NE B'HA UN ATRO CASO… 
A ILESIA DE BASARÁN, EN SOBREPUERTO,
QUE SE QUEDÓ ALBANDONATO, LA LEVÓN 

ENTERA, Y AGORA I PUEDE VEYER-SE EN 
FORMIGAL, ZERCA D'A ESTAZIÓN 

D'ESQUÍ… EN FIN!



EN SOBREPUERTO
YE TAMIÉN OTAL. 

AQUELLA ZONA YE MUI 
DESPOBLATA. 

YE UNA PENA. PERO TIEMPO ABE                
VIVIÓ CHEN, DICA QUE AS COSETAS 

CAMBEÓN. A VIDA YERA DURA, PERO 
TAMIÉN I EBA FIESTAS, ZELEBRAZIONS…  

BELLA COSA S'INTENTA RECUPERAR...

YE QUE YE TOT 

MÁS SOLITARIO Y 

VUEITO…

NO YE QUE ANTIS SE VIVISE 
MILLOR QUE AGORA, PROFÉS, 
PERO SE TROBAN A FALTAR 

COSETAS…

SÍ, AGOSTÍN, 
TROBAS A FALTAR 
OS TUYOS VENTE 

AÑOS.

MUI ZERCA MOS QUEDA ESPIERRE, 
Y DE BAXATA ENTA GAVÍN, NO LUEN DE 
RO CAMPING , O MONESTERIO DE SAN 
PELAI, QUE SE DESCUBRIÓ FA POCOS 

AÑOS Y SE YE ESCAVANDO…

PERO BAXAMOS

YA TA BIESCAS, Y ZENAMOS             

ASTÍ TOS PAREIX?                               

YAYO CONVIDA. 

CALLA, QUE OS TUYOS          
NIETOS SON CHARRANDO CON 

OS SUYOS PAIS…

Y NE B'HA ATRAS ILESIAS COMO ISTAS.

BELUNAS MÁS LUEN, COMO RA DE SESCÚN Y 

L’ARMITA DE SAN CHUAN EN RASAL…, ATRAS, 

ZERCA DE CASA, COMO RA DE RAPÚN.

YAYOS NOS HAN AMOSTRATO             
ILESIAS ANTIGAS, DE PIEDRA, MUI 

PINCHAS.  Y NOS EMOS BAÑATO EN 
UNA POZA. Y EMOS CHITATO UN 

PARTITO. Y HE PUESTO UN MUNTÓN 
DE GOLS. Y M'HE MINCHATO 

UN CHELATO CHIGÁN
 DE CHICOLATE.

Y EMOS ESTATO TOT         
O DÍA SIN CHUGAR A LA 

TABLET !!

Y LA EZ            
TROBATA EN             

FALTA?

NOOOOOOO!!!!

